Cerdd yn rhoddi byr hanes am City Lisbon, yr hon a faluriodd i’r m(r o fewn yr ychydig amser, gyda rhybudd i ninnau, onid edifarhawn, y difethir ni oll yr un modd.

1.

Pob dynion haelion hylwydd sy’n perchen cred a bedydd trwy lawn wybodeth,

Deffrowch o drymgwsg pechod rhag bod yr awr yn dyfod i’n difa ar unweth;

Mewn pryd gwelwn bawb i gyd nad ydym yma ond hafota,

Y gŵr cadarna’ sydd benna’, hyfa’ o hyd,
Rhaid ’mado (’r lle daearol a mynd i anfarwol fyd;

Er bod, ŵr clir, yn haeddu clod gan rai haeledd, benieth bonedd,

Er meddu mawredd, anrhydedd tan y rhod,

Rhaid myned yn orweiddiog heb geiniog yn y god.

2.

Mi glywson yn ddiweddar fod crio ac wylo a galar, bu’n gynnar gwyno,

Mewn tref a’i henw Lisbon, i’r gwaelod yr (i’r trigolion union yno;

Roedd cri yn awr, da gwyddon ni, pan oedd y brodyr heb fawr gysur

Ond gweiddi’n eglur mewn llafur tan y lli’;

Nid ydoedd fawr ddiddanwch pan ddarfu ei harddwch hi;

I’r llawr, er gwyched oedd ei gwawr, fe ymollynge’r holl sylfaene,

Dim hwy ni safe ei chaere a’i murie mawr,

A phawb yn colli eu bywyd mewn munud ennyd awr.

3.

Roedd yno flinder echrys, fel Sodom wlad arswydus, gan boenus benyd,

Y plase mawr o’r ddeutu o’r llawr i’r nen yn enynnu i lawr yn unyd;

Pob rhai o’r tylwyth yn eu tai trwy boen a blinder aeth i’r dyfnder,

Yn hynny o amser eu llawnder oedd yn llai,

Colli a wnaen’ mewn munud eu bywyd am eu bai;

Peth mawr, oer ofid oedd yn awr, nid oedd yn unlle ddim a’u safie:

Nac aur na pherle, trysore gore eu gwawr;

Ni adawyd un cywaethog neu oludog heb ei roi i lawr.

4.

Nid oedd yr amser hwnnw efo’i gilydd wiw mo’r galw ar ddelw ddiles

A’u hanwiredd oedd yn ormod i heddychu ( Duw oddi uchod, hynod hanes;

Fe aeth i lety a gwely gwaeth yr holl wŷr mawrion a’r tylodion

Yr unrhyw foddion trwy ochneidion cwynion caeth,

Yn ferched, plant a gwragedd, oer ddiwedd yno a ddaeth;

Llen y ddinas wiwras wen cyn ei darfod oedd mewn cryndod,

Barn Duw oddi uchod am bechod, syndod sen;

Daeth yno ddilyw o ddialedd tra phuredd am ei phen.

5.

Considrwn ninne yn brysur faint ydoedd brad ein brodyr amhur yma,

Gweddïwn ar Dduw’r nefoedd rhag ofn mai’n dinasoedd ni fydd nesa’;

Mewn pryd, cyn diwrnod trallod drud, rhaid i bob teulu edifaru
A galw ar Iesu, fe ddaw i’w helpu o hyd,

Rhag bod Duw mawr cadarn cry’ yn llwyr ddibennu’r byd;

Bob dydd y galon yn ddi-gudd sy’n chwenychu’r byd o’i ddeutu,

Mewn trachwant oerddu y hi yn ymserchu sydd,

Yn olwyn dri chordeddog—on’d bywiog yma y bydd?

6.

Mae awydd pawb yn gyfa’, fe lyncan’ am y cynta’ ’r byd yma yn damed,

Un awr ni feddwl undyn na cheisio raenio ronyn am yr ened;

Mae cant yn pluo perchen plant, ni waeth gan lawer sydd mewn cryfder

Os daw llawnder, wych hyder, wrth eu chwant

Pe gwelen’ y tylodion yn oerion yn y nant;

Trwy ffydd, pob calon galed gudd, gwnawn weddïe rhag dialedde

A gwelwn weithie pa faint o siample sydd;

Oni chawn ni drugaredde y ni ’r un fodde a fydd.

Dechrau Cerdd yn Rhoddi Bur hanes am Citty Lisbon yr hon a faluriodd ir mor ofewn yr ychydig amser guda Rhybydd, i nine onid Edifarhawn y difethir ni oll yr un modd.

1.

Pob dynion haulion hylwydd sudd yn perchen cred a Bedydd Trwu lawn wubodaeth,

Dephrowch o drwm gwsg pechod rhag Bod yr awr yn dyfod in difa ar un waith,

Mewn pryd gwelwn bawb i gid nad yden yma ond hafotta,

Y gwr cadarna sudd Benna hyfa o hyd,

Rhaid mado ar lle dalarol a mynd i anfarwolfyd

Er bod wr clir yn heuddu clod gan rai hauledd Benieth Bonedd,

Er meddu mawredd anrhydedd Tan y rhôd,

Rhaid myned yn orwerddiog heb geiniog yn i Gôd,

2.

Mi glowson yn ddiweddar fod crio ag wulo ag alar bu’n gynar gwuno,

Mewn Tref ai henw Lusbon ir gwaelod yr ae’r Trigolion inion yno,

Yr oedd cri yn awr da gwyddon i pan oedd y Brodur heb fawr gysur,

Ond gweiddi yn eglur mewn llafur Tan y lli,

Nid ydoedd fawr ddiddanwch pan ddarfu i harddwch hi,

Ir llawer er gwched oedd i gwawr fe ymollnge’r holl sylfaune,

Dim hwu ni safe i chaure ai murie mawr,

a phawb yn colli ei Bowud mewn munud enudawr.

3.

Yr oedd yno flinder echrus fel Sodom wlad arswudus gan bounus benyd,

Y plase mawr or ddau Tŷ or llawer ir nen yn nynu i lawr yn unud,

Pob rhai or Tylwyth yn i tai trwy boen a blinder aeth ir dyfnder,

Yn hynu o amser i llownder oedd yn llai,

Colli a wnen mewn munud i bowud am i bai,

Peth mawr oer ofid oedd yr awr nid oedd yn un lle ddim ai safie,

Nag aur na pherle Trysore gore i gwawr,

ni adawyd un cywaethog ne oludog heb roi i lawr

4.

Nid oedd yr amser hwnw efo i gilidd wiw mor galw ar ddelw ddiles,

a hanwiredd oedd yn ormod i heddychu a Duw oddi uchod hynod hanes,

Fe aeth i lettu a gwelu gwaeth yr holl wyr mawrion

Ar Tylodion yr un Rhiw foddion Trwu ochneidion Cwynion cauth,

Yn ferchad plant a gwragedd oer ddiwedd yno a ddauth,

Llenn y ddinas wiw Râs wen cun i darfod oedd mewn cryndod,

Barn Duw uchod am Bechod syndod senn,

Dauth yno ddiliw o ddialedd Tra phuredd am i phenn.

5.

Considrwm ine yn Brysur faint ydoadd Brâd in Brodur amur yma,

Gweddiwn ar Dduw’r nefoedd Rhag ofan mae’n dinasoedd ni fydd nesa,

Mewn pryd cin diwrnod Trallod drud rhaid i bob Teulu Edifarn,

A galw ar Jesu fe Ddaw iw helpu o hyd,

Rhag Bod Duw mawr cadarn gru yn llwyr ddibenu’r Byd

Bob dydd y galon yn ddi gudd su’n chwenychy’r Byd o’i ddautu,

Mewn Trachwant oerddu y hi ymserchu sudd,

Yn olwyn dri chordelog ond Bowiog yma y Bydd.

6.

Mae awydd pawb yn gyfa fe Lyngcan am y cynta’r Byd yma’n damed,

Un awr ni feddwl un dyn na cheisio Rainio Ronu’n am yr Ened,

Mae cant yn pluo perchen plant ni waeth gun lawer,

Sudd mewn cryfder os daw llownder wuch hyder wrth i chwant,

Py gwelen y Tylodion yn oerion yn y nant,

Trwu ffydd pob calon galed gudd gwnawn weddie,

Rhag dialedde a gwelwn weithie pa faint o siample sudd,

Oni chawn i drigaredde y ni’r un fodde a fydd.

Hugh Jones Llangwrn ai Cant

Y testun

Argraffwyd yn yr Amwythig tros Evan Ellis. Ysgrifennwyd y dyddiad 1727 mewn llaw ar  wynebddalen Bangor 1 (10) [? gwall am 1757].

